
ÇIXARIŞ 

 
 

Sığorta qanunvericiliyinə aid tələblərin pozulmasına görə  
inzibati məsuliyyət tədbirləri nəzərdə tutun maddələr 

 

Maddə 199. Qanunsuz sahibkarlıq fəaliyyəti ilə məşğul olma 

 Azərbaycan Respublikasının qanunvericiliyi ilə müəyyən edilmiş qaydada dövlət 
qeydiyyatına alınmadan və ya sahibkarlıq fəaliyyətinin həyata keçirilməsi üçün xüsusi 
razılıq (lisenziya) tələb olunduğu hallarda belə razılıq olmadan sahibkarlıq fəaliyyəti ilə 
məşğul olmağa, yaxud lisenziyada nəzərdə tutulmuş şərtlərin pozulması ilə və ya xüsusi 
icazə olmadan mülki dövriyyəsi məhdudlaşdırılmış əşyalardan istifadə etməklə sahibkarlıq 
fəaliyyətinin həyata keçirilməsinə görə, bu, az miqdarda ziyan vurduqda və ya az miqdarda 
gəlir əldə etməklə törədildikdə - 

§ fiziki şəxslər şərti maliyyə vahidinin on mislindən on beş mislinədək miqdarda, 
vəzifəli şəxslər şərti maliyyə vahidinin otuz mislindən əlli mislinədək miqdarda, 
hüquqi şəxslər şərti maliyyə vahidinin yüz iyirmi mislindən yüz altmış mislinədək 
miqdarda cərimə edilir. 

Qeyd: Bu Məcəllənin 199-204, 205-ci və 221.1-ci maddələrində «az miqdarda» dedikdə, 
şərti maliyyə vahidi məbləğinin min mislinədək olan miqdarı başa düşülür. 

Maddə 247-1. Mühasibat uçotu üzrə qanunvericiliyin, hesabat və məlumatların təqdim 
edilməsi qaydalarının pozulması  

 Mühasibat uçotu subyekti tərəfindən maliyyə hesabatlarının və birləşdirilmiş 
(konsolidə edilmiş) maliyyə hesabatlarının və sığorta nəzarəti orqanına təqdim edilməli 
olan digər hesabat və məlumatların qanunvericiliyə müvafiq olaraq hazırlanması, təqdim 
olunması, o cümlədən hesabatlarda və qanunvericiliyə əsasən tələb olunan digər məlumat 
formalarında informasiya və göstəricilərin tam və ya düzgün əks etdirilməməsinə, həmçinin 
uçot sənədlərinin saxlanılması ilə əlaqədar qanunvericiliklə müəyyən edilmiş qaydaların 
pozulmasına görə— 

§ vəzifəli şəxslər şərti maliyyə vahidinin qırx mislindən altmış mislinədək miqdarda, 
hüquqi şəxslər şərti maliyyə vahidinin yüz mislindən yüz əlli mislinədək miqdarda 
cərimə edilirlər. 

Maddə 253. Sığorta müqaviləsi üzrə yanlış və ya aldadıcı məlumatların verilməsi 

 Sığorta müqaviləsi bağlanarkən  və ya qüvvədə olarkən, həmçinin sığorta 
hadisəsinin araşdırılması və zərərlərin tənzimlənməsi zamanı sığortalılara və (və ya) sığorta 
olunanlara, həmçinin faydalanan şəxslərə onların hüquq və vəzifələri haqqında sığortaçılar 
və sığorta vasitəçiləri tərəfindən yanlış və ya aldadıcı məlumatların, həmçinin belə 
məlumatların əks olunduğu sənədlərin verilməsinə görə— 

§ vəzifəli şəxslər şərti maliyyə vahidi məbləğinin qırx mislindən altmış mislinədək 
miqdarda, hüquqi şəxslər şərti maliyyə vahidi məbləğinin yüz əlli mislindən iki yüz 
mislinədək miqdarda cərimə edilir. 

Maddə 253-1. İcbari sığorta müqaviləsinin bağlanmaması 

 İcbari sığorta qanunvericiliyinə əsasən, müvafiq riskləri icbari qaydada sığorta 
etdirmək vəzifəsi müəyyən edilmiş fiziki və ya hüquqi şəxslər tərəfindən sığortaçı ilə icbari 
sığorta müqaviləsinin bağlanmamasına görə— 

§ fiziki şəxslər şərti maliyyə vahidi məbləğinin on misli miqdarında, vəzifəli şəxslər 
şərti maliyyə vahidi məbləğinin altmış mislindən səksən mislinədək miqdarda, 
hüquqi şəxslər şərti maliyyə vahidi məbləğinin  yüz əlli mislindən iki yüz mislinədək 
miqdarda cərimə edilir. 

Maddə 253-2. İcbari sığorta növləri üzrə müvafiq ayırmaların aparılmaması  

 Sığortaçılar tərəfindən icbari sığorta növləri üzrə qanunvericilikdə müəyyən edilmiş 
qaydada sığorta haqlarından müvafiq ayırmaların aparılmamasına görə— 

§ vəzifəli şəxslər şərti maliyyə vahidi məbləğinin altmış mislindən səksən mislinədək 
miqdarda, hüquqi şəxslər şərti maliyyə vahidi məbləğinin yüz əlli mislindən iki yüz 
mislinədək miqdarda cərimə edilir. 

Maddə 254. Sığorta növünün qanunsuz aparılması  

Sığortaçılar tərəfindən hər hansı sığorta növünün qanunvericilikdə nəzərdə tutulmuş 
qaydada müvafiq icazə almadan aparılmasına görə— 

§ vəzifəli şəxslər şərti maliyyə vahidi məbləğinin qırx mislindən əlli mislinədək 
miqdarda, hüquqi şəxslər şərti maliyyə vahidi məbləğinin yüz iyirmi mislindən yüz 
altmış  mislinədək miqdarda cərimə edilir. 

Maddə 255. Sığorta qanunvericiliyinin aktuarilər , müstəqil ekspertlər , müstəqil auditorlar  
və sığorta sahəsində yardımçı fəaliyyət göstərən hüquqi şəxslərlə bağlı 
tələblərinin pozulması 

 Aktuarilər, müstəqil ekspertlər , müstəqil auditorlar və sığorta sahəsində yardımçı 
fəaliyyət göstərən hüquqi şəxslər tərəfindən sığorta qanunvericiliyində onların fəaliyyəti ilə 
bağlı müəyyən edilmiş tələblərin pozulmasına görə— 

§ vəzifəli şəxslər şərti maliyyə vahidi məbləğinin qırx mislindən səksən beş mislinədək 
miqdarında, hüquqi şəxslər şərti maliyyə vahidi məbləğinin yüz əlli mislindən iki 
yüz mislinədək miqdarında cərimə edilir. 

Maddə 255-1. Sığorta qanunvericiliyinə uyğun olaraq verilmiş təqdimatların vaxtında və 
tam yerinə yetirilməməsi  

 Sığorta qanunvericiliyinə uyğun olaraq verilmiş təqdimatların vaxtında və (və ya) 
tam yerinə yetirilməməsinə görə— 

§ vəzifəli şəxslər şərti maliyyə vahidi məbləğinin əlli  mislindən səksən beş mislinədək 
miqdarda, hüquqi şəxslər şərti maliyyə vahidi məbləğinin yüz əlli mislindən iki yüz 
mislinədək miqdarda cərimə edilir. 

Maddə 255-2. Sığorta nəzarətinin həyata keçirilməsinin maliyyələşdirilməsi üçün müəyyən 
edilmiş ayırmaların aparılmaması  

 Sığorta nəzarəti orqanının sığorta sektorunda tənzimləmə və nəzarət funksiyalarının 
həyata keçirilməsi üzrə fəaliyyətinin maliyyələşdirilməsi üçün qanunvericiliklə müəyyən 
edilmiş, sığortaçının daxil olan sığorta haqlarından və xaricdən aldığı təkrarsığorta 
haqlarından aparmalı olduğu müvafiq ayırmaların vaxtında və ya tam həyata 
keçirilməməsinə görə— 

§ vəzifəli şəxslər şərti maliyyə vahidi məbləğinin qırx mislindən səksən beş mislinədək 
miqdarda, hüquqi şəxslər şərti maliyyə vahidi məbləğinin yüz əlli mislindən iki yüz 
mislinədək miqdarda cərimə edilir. 

Maddə 255-3. Müvafiq məlumatların verilməməsi  

 Sığortaçılar, təkrarsığortaçılar və hüquqi şəxs olan sığorta vasitəçiləri tərəfindən 
onların fəaliyyətləri, o cümlədən nizamnamələri, idarə edilməsi, səhmdarları və ya 
iştirakçıları ilə bağlı qanunvericilikdə müəyyən edilmiş hallarda və qaydada məlumat 
verilməməsinə görə— 

§ vəzifəli şəxslər şərti maliyyə vahidi məbləğinin qırx mislindən səksən mislinədək 
miqdarda, hüquqi şəxslər şərti maliyyə vahidi məbləğinin yüz mislindən yüz əlli 
mislinədək miqdarda cərimə edilir. 

Maddə 257-1. Azərbaycan Respublikasının ərazisində yerləşən və ya mövcud olan sığorta 
predmeti ilə bağlı əmlak mənafelərinin xaricdə sığorta və təkrarsığorta 
etdirilməsi 

 Azərbaycan Respublikasının ərazisində yerləşən və ya mövcud olan sığorta 
predmeti ilə bağlı əmlak mənafelərinin fiziki və hüquqi şəxslər tərəfindən xarici 
sığortaçılarda sığorta etdirilməsinə, həmçinin belə risklərin qanunvericilikdə müəyyən 
edilməmiş qaydada sığortaçılar, təkrarsığortaçılar və sığorta brokerləri tərəfindən xaricdə 
təkrarsığorta etdirilməsinə görə— 

§ fiziki şəxslər şərti maliyyə vahidi məbləğinin iyirmi mislindən otuz beş mislinədək 
miqdarında, vəzifəli şəxslər şərti maliyyə vahidi məbləğinin əlli mislindən səksən 

mislinədək miqdarında, hüquqi şəxslər şərti maliyyə vahidi məbləğinin yüz 
mislindən yüz əlli mislinədək miqdarda cərimə edilir. 

Maddə 257-5. Sığorta nəzarəti orqanının qanuna uyğun olaraq tələb etdiyi məlumatların 
banklar tərəfindən təqdim olunmaması 

 Sığorta nəzarəti orqanının qanuna uyğun olaraq tələb etdiyi məlumatların banklar 
tərəfindən vaxtında və ya tam təqdim olunmamasına görə - 

§ vəzifəli şəxslər şərti maliyyə vahidi məbləğinin beş yüz mislindən min mislinədək 
miqdarda, hüquqi şəxslər şərti maliyyə vahidi məbləğinin on min mislindən on beş 
min mislinədək miqdarda cərimə edilir. 

 

“Azərbaycan Respublikasının İnzibati Xətalar Məcəlləsinə dəyişikliklər və əlavələr 
edilməsi haqqında” Azərbaycan Respublikasının 2007-ci il 25 dekabr tarixli 521-
IIIQD nömrəli Qanununun tətbiq edilməsi barədə Azərbaycan Respublikası 
Prezidentinin Fərmanına görə həmin məcəllənin 

− 199-cu və 247-1-ci maddələrində nəzərdə tutulmuş inzibati xətalar haqqında işlərə 
sığorta, təkrarsığorta və sığorta vasitəçiliyi fəaliyyətinə münasibətdə Azərbaycan 
Respublikasının Maliyyə Nazirliyi baxır; 
 

− 253-1-ci maddəsində nəzərdə tutulmuş inzibati xətalar haqqında işlərə nəqliyyat 
vasitəsi sahiblərinin mülki məsuliyyətinin icbari sığortasına münasibətdə 
Azərbaycan Respublikasının Daxili İşlər Nazirliyi, yanğından icbari sığortaya 
münasibətdə Azərbaycan Respublikasının Fövqəladə Hallar Nazirliyi, icbari ekoloji 
sığortaya münasibətdə Azərbaycan Respublikasının Ekologiya və Təbii Sərvətlər 
Nazirliyi, sərnişinlərin icbari sığortasına münasibətdə Azərbaycan Respublikasının 
Nəqliyyat Nazirliyi baxır; 
 

− 253-cü, 253-2-ci, 254-cü, 255-ci, 255-1-ci, 255-2-ci, 255-3-cü, 257-1-ci və 257-5-ci 
maddələrində nəzərdə tutulmuş inzibati xətalar haqqında işlərə Azərbaycan 
Respublikasının Maliyyə Nazirliyi baxır. 


